4- тақырып

Азаматтық құқық негіздері

Дәріс жоспары:

1. Азаматтық құқық және азаматтық құқық қаттынастары туралы түсінік.
1. Азаматтық құқық қатынастарының субьектілері мен обьектілері.
1. Азаматтық құқық қатнастарының түрлері: мәміле, меншік және зияткерлік меншік құқығы және міндеттемелік құқық.
1. Отбасы құқығы және отбасы құқық қатынастары.
1. Ерлі-зайыптылар  мен ата-аналардың және балалардың құқықтары мен міндеттері.
1. Қорғаншылық және қамқоршылық.

     Азаматтық құқық дегеніміз-қатысушылардың теңдігіне негізделген тауар-ақша және өзге де мүліктік қатынастарды, сондай-ақ мүліктік қатынастарға байланысты жеке мүлікті мес қатынастарды реттейтін құқықтық нормалардың жиынтығы.
    Азаматтық құқығымен реттелінетін қатынастарға мүліктік және мүліктік емес қатынастар жатады.
    Азаматтық құқықтар мен міндеттердің пайда болу негіздері:
1.Заңдарда көзделген шарттар мен өзге де мәмілелерден, сондай-ақ заңдарда көзделмегенімен, оларға қайшы келмейтін мәмілелерден.
2.Заңдарға сәйкес азаматтық құқықтық жағдайларды туғызатын әкімшілік құжаттардан.
3.Азаматтық құқықтар мен міндеттер белгілеген сот шешімінен.
4.Заң құжаттарында тиым салынбаған негіздер бойынша мүлікті жасау немесе иемдену нәтижесінде т.б.(А.К.7-бабына сәйкес.)        

    Азаматтық құқық субьектілеріне: жеке және заңды тұлғалар, мемлекеттік жіне әкімшілік- аумақтық бірліктер жатады.
   Жеке тұлға Қ.Р.- ның азаматтары, басқа елдердің азаматтары және азаматтығы жоқ адамдар жеке тұлғаның құқықтық жағдайын сипаттайтын элементтер- құқықтық қабілеттілігі және әрекет қабілеттілігі.
    Азаматтық құқық қабілеттілігі дегеніміз- азаматтардың құқықтар мен міндеттерге ие болып, міндет кабілеті.
    Азаматтық құқық қабілеттілігі туған кезден басталып қайтыс болған соң тоқтатылады.
    Азаматтардың әрекет қабілеттілігі дегеніміз- азаматтық құқықтарға ие болып және оны жүзеге асыруға, өзі үшін азаматтық міндеттер жасап, оларды орындауға қабілеттілігін айтамыз.
   Азаматтардың әрекет қабілеттілігі кәмелетке толғанда, яғни 18 жасқа толғаннан кейін толық көлемде пайда болады.
   Заңды тұлға дегеніміз- өзіндік оқшау мүлкі бар және сол мүлікпен өз міндеттемелеріне жауап беретін, өз атынан мүліктік және мүліктік емес құқықтар мен міндеттерге ие болып оларды жүзеге асыра алатын, сотта жауапкер және талапкер бола алатын ұйым заңды тұлға деп танылада.
Заңды тұлғаның дербес балансы немесе сметасы және оның атауы жазылған мөрі болады.

   Азаматтық құқық қатынастарының түрлері:мәміле, меншік және зияткерлік меншік құқығы, міндеттемелік құқық және мұрагерлік құқығы.Азаматтық құқықтарды қорғауды сот, төрелік сот немесе аралық сот, құқықтарды мойындату құқық бұзылғанға дейінгі болған жағдайды қалпына келтіру т.б. заң құжаттарында көзделген өзге де әдістермен жүзеге асырады.
     
   Азаматтық құқығының қайнар көздері:азаматтық кодекс (жалпы және ерекше бөлім(1999 ж. 1шілде)).Қазақстан Республикасының конституциясы және т.б азаматтық нормалары бар, басқа да заңдар мен заңға сәйкес нормативтік актілер жатады.
